
SLOBODA MISLI, ODGOVORNOST RIJEČI

Broj: 069-02/14
Datum: 21.02.2014. 
ODLUKA
Žalbene komisije Vijeća za štampu u Bosni i Hercegovini 

po žalbi gđe Lejle Somun - Krupalija na tekst 
„A gdje je logika: Na Odmutu urađen prilaz za invalidne osobe, 
zapostavljena druga pitanja?!“
objavljen 11.01.2014. godine na portalu 072info.com
ŽALBA NIJE PRIHVAĆENA
Kodeks za štampu i online medije BiH nije prekršen
Žalbena komisija konstatuje da je autor teksta kritizirao način nestručnog izvođenja radova kod postavljanja rampe za osobe sa invaliditetom i nije ničim dovodio u pitanje pravo osoba sa invaliditetom.

             Žalbena komisija također podsjeća uredništvo na potrebu korištenja korektnog govora kada je u pitanju predstavljanje osoba sa invaliditetom, a u skladu sa Kodeksom o načinu predstavljanja osoba s invaliditetom u medijima.


Vijeću za štampu u BiH obratila se gđa Lejla Somun-Krupalija, povodom teksta "A gdje je logika: Na Odmutu urađen prilaz za invalidne osobe, zapostavljena druga pitanja?!", objavljenog na portalu 072info.com 11.01.2014. godine. Žalbenica navodi kako smatra da tekst "diskriminira osobe sa invaliditetom i podpiruje govor mržnje prema socijalno isključenima".


Također, žalbenica navodi sljedeće: "Čitajući iz komentara Vaših čitalaca, da se zaključiti da Vaš tekst uopšte ne odražava tačno stanje i da je napisan na osnovu samo jednog izvora podataka, što je krajnje neprofesionalno. Pored toga što je neprofesionalno to je i opasno jer ovim tekstom podpirujete govor mržnje protiv osoba sa invaliditetom (da ne kažem i da ih u tekstu nazivate pogrdnim imenom), koje su već u velikoj mjeri žrtve svakodnevnog uznemiravanja od strane nesenzibilne društvene zajednice te nepristupačne sredine koja obiluje arhitektonskim i informacionim barijerama".

Žalba gđe Somun-Krupalija odnosi se na tekst objavljen u rubrici "Pištaljka", povodom izgradnje prilaza za lica sa invaliditetom, u kome je objavljeno: "Na adresu naše redakcije stiglo je pismo u kojem se stanar zgrade u ulici Bulevar Kulina bana IV obraća sa jednim pitanjem 'A gdje je logika?', osvrćući se na nedavno izvršene radove za osobe sa invaliditetom. Naime, riječ je o uređenom prilazu za osobe sa invaliditetom što je uistinu za pohvalu, ali se ipak prilikom izvođenja radova moralo obratiti pažnju i na druge okolnosti".

U tekstu se navodi i sljedeće: "Budući da su zapostavljena brojna pitanja ostalih stanara, ovi nelogični radovi izazvali su negodovanja stanara  a kojima se, kako su nam izjavili, niko nije obratio sa prijedlogom ili pitanjem za mišljenje o radovima koji se rade u zgradi gdje žive" kao i: 

"Izvedenim radovima postavljen je prilaz koji omogućava invalidnim osobama ulazak u zgradu ali se isti postavio na sredini stepenica ulaza u zgradu, tako je prohodnost ostalim stanarima ostala dosta uskraćena.  Kako ističu, ovim radovima onemogućen je prilaz dostavnim vozilima koja su se ranije mogla parkirati tik ispred ulaza u zgradu, a što je bila olakšavajuća okolnost prilikom unošenja namještaja i drugih kućanskih stvari. Pozdravljajući ovaj potez, stanari se jedino pitaju zašto se niko od njih nije prethodno obavijestio, te iz kojeg razloga su oni koji su vršili radove odlučili sve navedeno uraditi tačno na sredini stepeništa kada se sve moglo staviti na desnu ili pak lijevu stranu?!"


Žalbena komisija Vijeća za štampu u BiH, na sjednici održanoj 21.02.2014. godine, razmotrila je žalbu gđe Lejle Somun - Krupalija, tekst "A gdje je logika: Na Odmutu urađen prilaz za invalidne osobe, zapostavljena druga pitanja?!" od 11.01.2014. godine i zaključila da Kodeks za štampu i online medije BiH nije prekršen.

Žalbena komisija konstatuje da je autor teksta kritizirao način nestručnog izvođenja radova kod postavljanja rampe za osobe sa invaliditetom i nije ničim dovodio u pitanje pravo osoba sa invaliditetom.

             Žalbena komisija također podsjeća uredništvo na potrebu korištenja korektnog govora kada je u pitanju predstavljanje osoba sa invaliditetom, a u skladu sa Kodeksom o načinu predstavljanja osoba s invaliditetom u medijima, link: http://www.mefmo.ba/ured-psspp/images/dokumenti/kodeks.pdf
Članovi/ce Žalbene komisije : Predsjedavajući, prof.dr Miodrag Živanović; sutkinja Nada Arsenić; doc.dr Enes Osmančević; urednik Fuad Kovačević, odvjetnica Nada Dalipagić, novinar Muhamed Jusić,  dr sc. Zlatiborka Popov Momčinović i novinar Milan Šutalo.  
Predsjedavajući Žalbene komisije
prof.dr  Miodrag Živanović

